
դեկտեմբերի 2011 թվականի N                  -Ն

«ԳՅՈՒՂԱԿԱՆ ՖԻՆԱՆՍԱՎՈՐՄԱՆ ԿԱՌՈՒՅՑ-ԾՐԱԳՐԻ ԻՐԱԿԱՆԱՑՄԱՆ

 ԳՐԱՍԵՆՅԱԿ» ՊԵՏԱԿԱՆ ՀԻՄՆԱՐԿԸ ՎԵՐԱԿԱԶՄԱԿԵՐՊԵԼՈՒ ԵՎ
 ՀԱ​ՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2011 ԹՎԱԿԱՆԻ
 ԱՊՐԻԼԻ 28-Ի N 461-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԵՎ ԼՐԱՑՈՒՄ
 ԿԱՏԱՐԵԼՈՒ ՄԱՍԻՆ

---------------------------------------------------------------------------------------------------

Հիմք ընդունելով Հայաստանի Հանրապետության կառավարության 2005 թվականի հուլիսի 14-ի N 1005-Ն որոշմամբ հաստատված հավելվածի 20-րդ կետի «բ» ենթակետը` Հայաստանի Հանրապետության կառավարությունը որոշում է.


1. «Գյուղական ֆինանսավորման կառույց-ծրագրի իրականացման գրասենյակ» պետական հիմնարկը միացման ձևով վերակազմակերպել` միացնելով այն Հայաստանի Հանրապետության կառավարության աշխատակազմի «Գյուղական տարածքների տնտեսական զարգացման ծրագրերի իրականացման գրասենյակ» պետական հիմնարկին: 


2. Հայաստանի Հանրապետության կառավարության 2011 թվականի ապրիլի 28-ի «Հայաuտանի Հանրապետության և Գյուղատնտեuության զարգացման միջազ​գա​յին հիմնադրամի միջև 2010 թվականի նոյեմբերի 30-ին uտորագրված «Գյուղական կարողությունների ստեղծում» ծրագրի ֆի​նան​սա​վորման համաձայնագիրն ուժի մեջ մտնելու միջոցառումների մասին» N 461-Ն որոշման N 2 հավելվածում կատարել հետևյալ փոփոխությունը և լրացումը`

1) «Տեխնիկական հսկողության բաժին» բառերը փոխարինել «Շինարարության վերահսկման  բաժին» բառերով. 

2) «Մոնիթորինգի և ազդեցության գնահատման բաժին» կետից հետո լրացնել «Գյուղերի ֆինանսավորման բաժին» կետը:
3. Հայաստանի Հանրապետության ֆինանսների նախարարին` սույն որոշումն ուժի մեջ մտնելուց երկամսյա ժամկետում սահմանված կարգով «Գյուղական ֆինանսավորման կառույց-ծրագրի իրականացման գրասենյակ» պետական հիմնարկի կողմից իրականացվող ծրագրերը, ֆինանսական ֆոնդերը և հիմնական միջոցները փոխանցել Հայաստանի Հանրապետության կառավարության աշխատակազմի «Գյուղական տարածքների տնտեսական զարգացման ծրագրերի իրականացման գրասենյակ» պետական հիմնարկին:

4. Հայաստանի Հանրապետության կառավարության աշխատակազմի ղեկավարին և Հայաստանի Հանրապետության ֆինանսների նախարարին` սույն որոշումն ուժի մեջ մտնելուց 10-օրյա ժամկետում ապահովել.

1) «Գյուղական ֆինանսավորման կառույց-ծրագրի իրականացման գրասենյակ» պետական հիմնարկի վերակազմակերպման պետական գրանցումը.
2) երակազմակերպման հետ կապված այլ անհրաժեշտ գործողությունների կատարումը:

5. Սույն որոշումն ուժի մեջ է մտնում պաշտոնական հրապարակմանը հաջորդող օրվանից:

Հավելված 

ՀՀ կառավարության 2011 թվականի 

դեկտեմբերի     -ի  N     -Ն որոշման

«Հավելված N 2

ՀՀ կառավարության 2011 թվականի
ապրիլի  28-ի N 461-Ն որոշման
Կ Ա Ռ ՈՒ Ց Վ Ա Ծ Ք
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ԱՇԽԱՏԱԿԱԶՄԻ
 «ԳՅՈՒՂԱԿԱՆ ՏԱՐԱԾՔՆԵՐԻ ՏՆՏԵՍԱԿԱՆ ԶԱՐԳԱՑՄԱՆ ԾՐԱԳՐԵՐԻ
 ԻՐԱԿԱՆԱՑՄԱՆ ԳՐԱՍԵՆՅԱԿ» ՊԵՏԱԿԱՆ ՀԻՄՆԱՐԿԻ
Կառուցվածքային ստորաբաժանումներ
1. Ֆինանսահաշվային բաժին
2. Շինարարության վերահսկման  բաժին 

3. Զարգացման բաժին
4. Ծրագրերի բաղադրիչների համակարգման բաժին
5. Գնումների և իրավաբանական բաժին
6. Մոնիթորինգի և ազդեցության գնահատման բաժին
7. Գյուղական ֆինանսավորման բաժին
8. Գործերի կառավարման բաժին
Տ Ե Ղ Ե Կ Ա Ն Ք
«ԳՅՈՒՂԱԿԱՆ ՖԻՆԱՆՍԱՎՈՐՄԱՆ ԿԱՌՈՒՅՑ ԾՐԱԳՐԻ ԻՐԱԿԱՆԱՑՄԱՆ ԳՐԱՍԵՆՅԱԿ» ՊԵՏԱԿԱՆ ՀԻՄՆԱՐԿԸ ՎԵՐԱԿԱԶՄԱԿԵՐՊԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2011 ԹՎԱԿԱՆԻ ԱՊՐԻԼԻ 28-Ի N 461-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԵՎ ԼՐԱՑՈՒՄ ԿԱՏԱՐԵԼՈՒ ՄԱՍԻՆ

ՀՀ կառավարության որոշման նախագծի ընդունման անհրաժեշտության մասին
	Իրավական ակտի հիմնավորումը



	1.
	Անհրաժեշտությունը

	
	«Գյուղական ֆինանսավորման կառույց ծրագրի իրականացման գրասենյակ» պետական հիմնարկը ստեղծվել է Հայաստանի Հանրապետության և Գյուղատնտեսության Զարգացման Միջազգային Հիմնադրամի միջև 2008 թվականի հունվարի 8-ին ստորագրված «Շուկայավարման հնարավորություններ ֆերմերներին» Ֆինանսավորման համաձայնագրի շրջանակներում, որպես ծրագրի բաղադրիչի իրականացման կառույց: «Շուկայավարման հնարավորություններ ֆերմերներին» ծրագրի իրականացման գրասենյակ էր նաև ՀՀ գյուղատնտեսության նախարարության «Գյուղական տարածքների տնտեսական զարգացման ծրագրի վերլուծության և կառավարման գրասենյակ» պետական հիմնարկը, ում` ՀՀ կառավարության 2011 թվականի ապրիլի 28-ի թիվ 461-Ն որոշմամբ իրավահաջորդ է հանդիսանում Հայաստանի Հանրապետության կառավարության աշխատակազմի «Գյուղական տարածքների տնտեսական զարգացման ծրագրերի իրականացման գրասենյակ» պետական հիմնարկը: 

2010 թվականին Հայաստանի Հանրապետության կառավարության կողմից նախաձեռնվել էր «Գյուղական ֆինանսավորման կառույց ծրագրի իրականացման գրասենյակ» պետական հիմնարկը վերակազմավորելու «Գյուղական տարածքների տնտեսական զարգացման ծրագրերի իրականացման գրասենյակ» պետական հիմնարկի կառուցվածքային ստորաբաժանման: 

Մոտ մեկ տարի Գյուղատնտեսության Զարգացման Միջազգային Հիմնադրամի հետ տարվող բանակցությունների արդյունքում ստացվել է վերջինիս համաձայնությունը` «Գյուղական ֆինանսավորման կառույց»-ի որպես ՀՀ ԿԱ «Գյուղական տարածքների տնտեսական զարգացման ծրագրերի իրականացման գրասենյակ» պետական հիմնարկի կառուցվածքային ստորաբաժանում վերակազմակերպելու և վերջինիս կանոնակարգի վերաբերյալ:    

	2.
	Ընթացիկ իրավիճակը և խնդիրները

	
	Ներկայումս «Գյուղական ֆինանսավորման կառույց ծրագրի իրականացման գրասենյակ» պետական հիմնարկը գործում է Հայաստանի Հանրապետության ֆինանսների նախարարության ներքո: 

	3.
	Տվյալ բնագավառում իրականացվող քաղաքականությունը

	
	-

	4.
	Կարգավորման նպատակը և բնույթը

	
	ՀՀ կառավարության համապատասխան որոշման ընդունմամբ «Գյուղական ֆինանսավորման կառույց ծրագրի իրականացման գրասենյակ» պետական հիմնարկը կվերակազմավորվի ՀՀ ԿԱ «Գյուղական տարածքների տնտեսական զարգացման ծրագրերի իրականացման գրասենյակ» պետական հիմնարկի կառուցվածքային ստորաբաժանման:  

	5.
	Նախագծի մշակման գործընթացում ներգրավված ինստիտուտները և անձինք

	
	-

	6.
	Ակնկալվող արդյունքը

	
	ՀՀ կառավարության համապատասխան որոշման ընդունմամբ «Գյուղական ֆինանսավորման կառույց ծրագրի իրականացման գրասենյակ» պետական հիմնարկը կվերակազմավորվի ՀՀ ԿԱ «Գյուղական տարածքների տնտեսական զարգացման ծրագրերի իրականացման գրասենյակ» պետական հիմնարկի կառուցվածքային ստորաբաժանման:  

	7.
	Այլ տեղեկություններ (եթե այդպիսիք առկա են)

	
	- 


Վերը նշված որոշման նախագծի ընդունումը չի հանգեցնում այլ իրավական ակտերում փոփոխություն կատարելու:  
	Նախագծի ընդունման առնչությամբ ընդունվելիք այլ իրավական ակտերի կամ դրանց ընդունման անհրաժեշտության բացակայության մասին տեղեկանք

	1
	Այլ իրավական ակտերում փոփոխությունների և/կամ լրացումների անհրաժեշտությունը

	
	Վերը նշված որոշման նախագծի ընդունմամբ այլ իրավական ակտերում փոփոխությունների և լրացումների կատարման անհրաժեշտություն չկա: Ներկայացվող որոշմամբ փոփոխություն և լրացում է կատարվում նաև ՀՀ կառավարության 2011 թվականի ապրիլի 28-ի թիվ 461-Ն որոշմամբ հաստատված կանոնադրության կառուցվածքում` լրացնելով «Գյուղական ֆինանսավորման բաժին» կետը, ինչպես նաև, հիմք ընդունելով Գյուղատնտեսության Զարգացման Միջազգային Հիմնադրամի և Նավթ Արտահանող Երկրների Կազմակերպության Միջազգային Հիմնադրամի հետ Հայաստանի Հանրապետության կողմից ստորագրված «Գյուղական Կարողությունների Ստեղծում» ֆինանսավորման և վարկային համաձայնագրարեով նախատեսված շինարարական մեծածավալ աշխատանքները` գյուղական ենթակառուցվածքների վերականգնման նպատակով, հիմնարկի կողմից առաջարկվում է հիմնարկի` «Տեխնիկական հսկողության բաժին»-ը վերանվանել «Շինարարության վերահսկման բաժնի»:     

	2
	Միջազգային պայմանագրերով ստանձնած պարտավորությունների հետ համապատասխանությունը

	
	«Հայաստանի Հանրապետության վարչապետի 2011 թվականի հուլիսի 12-ի N 653-Ն որոշման մեջ փոփոխություններ կատարելու մասին» ՀՀ վարչապետի որոշման ընդունմամբ միջազգային պայմանագրերով Հայաստանի Հանրապետության սռանձնած որևէ պարտավորություն չի խախտվում:  

	3
	Այլ տեղեկություններ (եթե այդպիսիք առկա են)

	
	-


	                                   Տեղեկանք հասարակության մասնակցության մասին

	1
	հասարակությանը նախագծի վերաբերյալ իրազեկումը

	
	-

	2
	հասարակության մասնակցությունը նախագծմանը և/կամ քննարկումներին

	
	-

	3
	հասարակության մասնակցության արդյունքները

	
	-

	4
	Այլ տեղեկություններ (եթե այդպիսիք առկա են)

	
	-


Իրավական ակտերի ցանկ,   

որոնց հիման վրա կամ որոնցից օգտվելով մշակվել է «ԳՅՈՒՂԱԿԱՆ ՖԻՆԱՆՍԱՎՈՐՄԱՆ ԿԱՌՈՒՅՑ ԾՐԱԳՐԻ ԻՐԱԿԱՆԱՑՄԱՆ ԳՐԱՍԵՆՅԱԿ» ՊԵՏԱԿԱՆ ՀԻՄՆԱՐԿԸ ՎԵՐԱԿԱԶՄԱԿԵՐՊԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2011 ԹՎԱԿԱՆԻ ԱՊՐԻԼԻ 28-Ի N 461-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԵՎ ԼՐԱՑՈՒՄ ԿԱՏԱՐԵԼՈՒ ՄԱՍԻՆ»
ՀՀ կառավարության որոշման նախագիծը
1. «Իրավական ակտերի մասին» Հայաստանի Հանրապետության 2002 թվականի ապրիլի 3-ի թիվ ՀՕ- 320 օրենք
2. ՀՀ կառավարության 2011 թվականի ապրիլի 28-ի թիվ 461-Ն որոշում: 
Ա Մ Փ Ո Փ Ա Թ Ե Ր Թ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԳՅՈՒՂԱՏՆՏԵՍՈՒԹՅԱՆ ՆԱԽԱՐԱՐՈՒԹՅԱՆ «ԳՅՈՒՂԱԿԱՆ ՏԱՐԱԾՔՆԵՐԻ ՏՆՏԵՍԱԿԱՆ  ԶԱՐԳԱՑՄԱՆ ԾՐԱԳՐԵՐԻ ՎԵՐԼՈՒԾՈՒԹՅԱՆ ԵՎ ԿԱՌԱՎԱՐՄԱՆ ԳՐԱՍԵՆՅԱԿ» ԾՐԱԳՐԵՐԻ ԻՐԱԿԱՆԱՑՄԱՆ ԳՐԱՍԵՆՅԱԿ» ՊԵՏԱԿԱՆ ՀԻՄՆԱՐԿԻ ԿԱՆՈՆԱԴՐՈՒԹՅՈՒՆԸ ՀԱՍՏԱՏԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2005 ԹՎԱԿԱՆԻ ՄԱՅԻՍԻ 19-Ի N 592-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ 
	NN
	Մարմնի անվանումը
	Մարմնի առաջարկությունները և դիտողությունները


	Նշումներ

	1.
	ՀՀ արդարադատության նախարարություն


	1. Նախագծի նախաբանում անհրաժեշտ է հստակ նախատեսել Գյուղատնտեսության զարգացման միջազգային հիմնադրամի կողմից տրված համաձայնության ամսաթիվը:

2. Նախագծի 2-րդ կետում անհրաժեշտ է ճիշտ նշել ՀՀ կառավարության 2011 թվականի ապրիլի 28-ի թիվ 461-Ն որոշման վերնագիրը, մասնավորապես` «դնելու» բառն անհրաժեշտ է փոխարինել «մտնելու» բառով:

3. Նախագծի 2-րդ կետի 2-րդ ենթակետի կապակցությամբ հայտնում ենք, որ «Մոնիթորինգի և ազդեցության գնահատման բաժին» բառերից հետո անհրաժեշտ է ոչ թե լրացնել «Գյուղերի ֆինանսավորման բաժին» բառերը, այլ անհրաժեշտ է լրացնել նոր կետ` «Գյուղերի ֆինանսավորման բաժին» բովանդակությամբ: Այս առումով անհրաժեշտ է նկատի ունենալ «Իրավական ակտերի մասին» ՀՀ օրենքի 45-րդ հոդվածի 7-րդ մասի պահանջները, որոնց համաձայն` իրավական ակտի բաժինների, գլուխների, հոդվածների, մաuերի, կետերի, ենթակետերի կամ պարբերությունների միջև համապատաuխանաբար նոր բաժին, գլուխ, հոդված, մաu, կետ, ենթակետ կամ պարբերություն կարող է լրացվել միայն լրացուցիչ համարով:

4. Նախագծի 3-րդ կետում «կանոնակարգը» բառն անհրաժեշտ է փոխարինել «կանոնադրությունը» բառով: 

Նույն դիտողությունը վերաբերում է նաև նախագծի և հավելված 2-ի ամբողջ տեքստին:

Հայտնում ենք նաև, որ անհասկանալի է նախագծի 3-րդ կետի բովանդակային ձևակերպումը, մասնավորապես` պարզ չէ «սահմանելով այն որպես Հայաստանի Հանրապետության կառավարության աշխատակազմի «Գյուղական տարածքների տնտեսական զարգացման ծրագրերի իրականացման գրասենյակ» պետական հիմնարկի կանոնադրության N 3 հավելված» արտահայտությունը:

5. Նախագծի 4-րդ կետում «նախարարին» բառից հետո անհրաժեշտ է լրացնել «սույն որոշումն ուժի մեջ մտնելուց հետո» բառերը:

6. Հավելված 1-ի կապակցությամբ հայտնում ենք, որ «Իրավական ակտերի մասին» ՀՀ օրենքի 37-րդ հոդվածի համաձայն` իրավական ակտով հաստատվող առանձին բաղկացուցիչ մասերը ձևակերպվում են հավելվածների ձևով, իսկ իրավական ակտի համապատասխան մասերը պետք է հղում պարունակեն այդ հավելվածներին։

Բացի այդ, վերոնշյալ հավելվածի անհրաժեշտությունը չկա, քանի որ նախագծի 2-րդ կետով ՀՀ կառավարության 2011 թվականի ապրիլի 28-ի թիվ 461-Ն որոշման հավելված 2-ում արդեն իսկ նախատեսված են համապատասխան փոփոխությունը և լրացումը:

7. Նախագծով հաստատվող հավելված 2-ի կապակցությամբ հայտնում ենք, որ վերջինիս տեքստի բովանդակությունն անհրաժեշտ է խմբագրել և համապատասխանեցնել ՀՀ օրենսդրությամբ կանոնադրության համար սահմանված պահանջներին:

8. Հավելված 2-ից անհրաժեշտ է հանել «ԳՖԿ-ի սույն Կանոնադրությունն ավելի լավ ըմբռնելու համար կիրառվում են հետևյալ սահմանումները» բառերը:

9. Հավելված 2-ի կետերի համարակալումն անհրաժեշտ է համապատասխանեցնել «Իրավական ակտերի մասին» Հայաստանի Հանրապետության օրենքի 41-րդ հոդվածի պահանջներին:

10. Հավելված 2-ի ա/-ից ձ/ ենթակետերն անհրաժեշտ է հանել, քանի որ դրանց դրույթները կանոնադրության կարգավորման առարկա չեն:

11. Հավելված 2-ի տեքստի կապակցությամբ հայտնում ենք, որ «Իրավական ակտերի մասին» ՀՀ օրենքի 45-րդ հոդվածի 11-րդ մասի 2-րդ պարբերության պահանջների համաձայն` արգելվում է նորմատիվ իրավական ակտում կատարել բառերի կամ տերմինների անհարկի կրճատումներ, ինչպես նաև բառերի կամ տերմինների հապավումներ:
12. Հավելված 2-ում «Նախաբան» բառն անհրաժեշտ է փոխարինել «Ընդհանուր դրույթներ» բառերով:

13. Հավելված 2-ի 1-ին կետից անհրաժեշտ է հանել «առանձնացված» բառից առաջ նախատեսված «առանձին» բառը:

Նույն կետում անհասկանալի է «առանձնացված ստորաբաժանման կարգավիճակ բոլոր ֆինանսական միջոցների նկատմամբ» արտահայտությունը:

14. Հավելված 2-ի 2-րդ կետն անհրաժեշտ է հանել` նկատի ունենալով «Իրավական ակտերի մասին» Հայաստանի Հանրապետության օրենքի 24-րդ հոդվածի 8-րդ մասի պահանջը, որի համաձայն` արգելվում է իրավական ակտում նախատեսել հավասար իրավական ուժ ունեցող այլ իրավական ակտերի նկատմամբ գերակայության մասին նորմ: Նման նորմերն իրավական ուժ չունեն: 

Բացի այդ, սույն կանոնադրությունը չի կարող ընդունվել որպես ԾԻԳ-ի կանոնակարգի հավելված` նկատի ունենալով «Իրավական ակտերի մասին» ՀՀ օրենքի 37-րդ հոդվածի պահանջները:

15. Հավելված 2-ի 3-րդ կետում պարզ չէ, թե ինչ «ֆինանսավորման համաձայնագրերի սահմանված կարգի» մասին է խոսքը, ում կողմից և ինչ իրավական ակտով է այն սահմանվում:

16. Հավելված 2-ի 4-րդ կետի վերնագիրն ու բո​վան​դա​կու​թյունը միմյանց չեն համապատաս​խա​նում, քանի որ վերնագրում խոսքը գնում է ՏԳՖԿ-ի կառուցվածքի մասին, իսկ տեքստում` ԳՖԿ-ի:

17. Հավելված 2-ի 6-րդ կետում պարզաբանման կարիք ունի «անդամների ֆիզիկապես ձայների» արտահայտությունը:

18. Հավելված 2-ի 7-րդ կետում պարզ չէ, թե ինչ «լիարժեք և բացառիկ կարողությունների և լիազորությունների» մասին է խոսքը:

Նույն դիտողությունը վերաբերում է նաև հավելված 2-ի 8-րդ կետին:

19. Հավելված 2-ի 8-րդ կետում պարզ չէ «իրավաբանորեն պարտավորեցնող պարտավորու​թյուն​ներ» արտահայտությունը:

20. Հավելված 2-ի 9-րդ կետում պարզաբանման կարիք ունի «ԳՖԿ-ի տնօրենը հաստատվում է ԾՂԽ-ի կողմից» և «ԳԶՄՀ-ի համար ընդունելի որակավորում և փորձառություն» արտահայտությունները:

21. Հավելված 2-ի 11-րդ կետում հստակեցման կարիք ունի «արդար համամասնական լինի» արտահայ​տու​թյունը:

22. Հավելված 2-ի 16-րդ կետում հստակեցման կարիք ունի «տնօրեններն ավելի մանրամասնությամբ են համաձայնվում ծախսերի ծավալների վերաբերյալ» արտահայտությունը:

23. Հավելված 2-ի բովանդակությունն անհրաժեշտ է խմբագրել և համապատասխանեցնել հայոց լեզվի կանոններին` նկատի ունենալով «Իրավական ակտերի մասին» Հայաստանի Հանրապետության օրենքի 36-րդ հոդվածի 6-րդ մասի պահանջները, որոնց համաձայն` իրավական ակտում պետք է պահպանվեն հայոց լեզվի կանոնները:
24. Միաժամանակ հայտնում ենք, որ նախագիծն անհրաժեշտ է համաձայնեցնել շահագրգիռ մարմինների հետ:
	1. Առաջարկությունը ընդունվել է: Կետը խմբագրվել է

2. Առաջարկությունը ընդունվել է: Կետը խմբագրվել է
3. Առաջարկությունը ընդունվել է: Կետը խմբագրվել է
4-24-րդ կետերը

 Առաջարկությունը ընդունվել է: կանոնակարգը հանվել է:


	2. 
	ՀՀ ֆինանսների նախարարություն

